
 

 [������ ����]�ئرو��ھ� 

 سنڌي افساني ۾ ترقي پسند اهڃاڻن جو ارتقائي جائزو 29 

 ڊا��� �ئ�� ��� ��ڙو
 علامه اقبال اوپن يونيورسٹي، اسلام آباد 

 

 ���ي ا��ئ�� ۾ ���� ���� ا��ئڻ� �� ار��ئئ� �ئئ�و

THE EVOLUTIONARY ANALYSIS OF 
PROGRESSIVISM AND REALISM IN  

SINDHI SHORT STORIES  

 

Abstract 
 Sindhi literature is a rich literature full of master pieces. The 

short story is a most popular gernre in Sindhi literature after poetry. The 

Sindhi short story is written on the subjects of social and economic 

aspects in every age. The roots of Sindhi short story are attached with its 

land. Since its beginning, the Sindhi short stories are barsed on 

progressivism and realism. In this research paper, an analysis & 

evolution of Sindhi short stories has been presented in the background of 

progressivism.  

سنڌي افسانو پنهنجي شاهوكار روايتن، ادبي ذخيري ۽  ورثي جي كري  

مالامال هجڻ سان گڎو گڎ هك رنگا رنگ حيثيت به قائم رکي ٿو. اصل ۾ سنڌي 

جنهن جون مضبوط پاڙون پنهنجي ڌرتي ۾  ،كهاڻي، سنڌ جي پنهنجي پيداوار آهي

موجود آهن. اسان جو آڳاٹو سماج ۽ ان ۾ رسم ۽ رواج، رهڻي كهڻي، عقيدن، قبائلي 

زندگي جا طور طريقا رنگ ۽ ڍنگ کان علاوه اسان جي تاريخي ۽ نيم تاريخي كردارن 

 ۽ شهزور سورمن جي بيان تي ٻڌل آهن. بقول ڊاكٹر شمس الدين عرساڻي صاحب. 

سنڌي افسانو پنهنجي ديسي فني روايت مان نسريو ۽ عشق “

و محبت ۽ جنگجويانه سرگرمين ۾ پرورش پاتائين ۽ وقت گذرندي 

ان ۾ كيتريون ئي صنفون پيدا ٿيون، سڀني کي گڎئي سنڌي جو 

قديم افسانوي سرمايو چئجي ٿو. انهن مان كي كهاڻيون ۽ 

كردار پنهنجي تاثير ۽ جذبات انگيزي باعث گھڻو مقبول رهيا 

انهن “  كلاسيكي ادب”آهن، ايتري قدر جو اسان جو سمورو 

كردارن جي تاچي پيٹي ۾ اڻيل آهي. نه رڳو ايترو بلك كيترا 

 ) 1”. (كردار اڄ جي جديد ادب ۾ به علامت طور قائم ۽ دائم آهن

عرساڻي صاحب جن جيئن لکن ٿا ته اهو درست آهي ته ڇاكاڻ ته سنڌي 

افساني جون پاڙون ۽ موضوع پنهنجي ڌرتي سان ئي جڑيل آهن انهي جو سبب سنڌي 

ادب جون مضبوط روايتون آهن جيكي اسان جي ادب جي هك مضبوط سڃاڻپ ۽ 

شاندار ماضي ۾ لکيل آهن. سنڌي زبان جو كلاسيكي ادب تمام شاندار ماضي 

رکي ٿو. اهوئي سبب آهي جو سنڌي زبان جو كلاسيكي نثري ادب هجي يا شعري 

ادب تمام مضبوط روايتن سان گڎو گڎ ڌرتي سان جڑيل آهي. ڇو جو جيكو ادب 

ڌرتي سان جڑيل هوندو آهي انهي جا موضوع پڻ ڌرتي مان کنيل هوندا آهن. ايتري 

تائين جو كلاسيكل صوفي شاعرن ۽ فنكارن انهن كردارن کي پنهنجي كلام ۾ 

ڳائي لازوال بڻائي ڇڎيو آهي. جنهن جو اعلى مثال شاهه لطيف جي شاعري آهي، 

 جنهن پنهنجي شاعري ۾ سنڌ جي قصن کي ڳايو آهي. 

دنيا جي قديم ۽ ترقي يافته ٻولين وانگر سنڌي ۾ قصي جا اهڃاڻ كافي 

گھڻو اڳ ملن ٿا. ساڳي وقت ۾ سنڌي جي پاڙيسري ٻولين جهڑوڪ راجستاني، 

 گجراتي ۽ هندستاني ٻولين ۾ به مسلسل داستان نظم توڙي نثر ۾ ملن ٿا. پر انهي جا

تي سنڌي زبان ۾ اهي قصا تحريري ثبوت جي بجا لوڪ رس جي نسل درنسل روايتن 

 منجھان اسان تائين پهتا آهن، يعني هك نسل کان ٻئي نسل تائين منتقل ٿيا آهن. 

ڏٺو وڃي ته هك پاسي افسانو، هك ادبي روايت بڻيو، ته ٻي پاسي وري اُهو 

هك مكمل سماعتي فن جي صورت ۾ اُڀريو. ڇو ته افسانو تفريحي وندر جو هك 

ذريعو به پڻ بڻيو. اهڑي طرح قصي ٻڌڻ ۽ ٻڌائڻ جو فن كيترن ئي پيڑهين يا صدين 

تائين سرزمين سنڌ جي ماڻهن جو هك بهترين مشغلو رهيو آهي. ادب ۽ زندگي جو 

تعلق يا رشتو اڻ ٹٹ آهي، اها هك حقيقت آهي ته انهن ٻنهي مان كو به هك ٻئي 

سان تعلق ختم كري پنهنجي حوالي سان پروان چڑهي نٿو سگھي، ڊاكٹر شمس 

 الدين عرساڻي ان حوالي سان لکن ٿا ته: 

دراصل انسان جي ادب ۾ دلچسپي ۽ كائنات جي جستجو “

آهي ئي پنهنجي وجود سان پيار ۽ لڳا جي باعث، ٻين لطيف فنن 

وانگر ادب به پنهنجو موضوع، زندگي جي وسيع دائري مان چونڈي 

ٿو. زندگي جا مسئلا، حيات جي كشمكش، من جا مونجھارا، 

سڀني جي عكاسي ادب جي ذريعي ٿئي ٿي. انسان کي جيكي 

پريشانيون ۽ مشكلاتون آڏو اچن ٿيون، تنهن جون جھلكيون 

 )2”. (ادب جي آئيني ۾ نظر اچن ٿيون

(منشي اڌرام “  را ڏياچ ”صدي ۾ پيو 19سنڌي نثر ۾ كهاڻين لکڻ جو رواج 

ٿانورداس) شهزادي ماڻك جي ڳالهه، ڀنڀي زميندار جي ڳالهه، (غلام حسين قريشي) 

ع) ڌاري لکيون ويون، انهن مان ڀنڀي 1854سڌا تورو ۽ كڌاتورو، (ميران محمد شاهه) (

ع) كهاڻيون تمام وڏي اهميت رکن 1855زميندار جي ڳالهه ۽ سڌاتور ۽ كڌاتور (

ٿيون، ڇاكاڻ جو انهن قصن جو پلاٽ اخلاق ۽ نيكي تي رکيل آهن. سنڌي زبان ۾ 

شايد اهي پهريون ئي كهاڻيون آهن جن ۾ روزمره واري زندگي جا واقعا ۽ حقيقي 

كردار پيش كيا ويا آهن ۽ منجھن مقامي رنگ به نمايان آهي. تنهن هوندي به انهن 

كهاڻين کي افساني جي باقاعده صورت سنڌي ادب ۾ نه مڃيو ويو آهي. ان حوالي 

 سان محمد اسماعيل عرساڻي جن لکن ٿا ته: 

” اسان ڀنڀي زمينداري جي ڳالهه ۽ سڌا تورو ۽ كڌا تورو“

كهاڻين کي باقاعدي مختصر افسانو كو نه چوندا سون، ڇاكاڻ 

ته اهي افساني جي فني اصولن ۽ لوازمن کان گھڻو دور آهن. البت 

جي هك اوائلي صورت چئي سگھجي ”  سنڌي افساني“انهن کي 

 )  3”. (ٿو

 وري ميمڻ رانجھڻ خان جن لکن ٿا ته: 

“ شريف بيگم”ع ۾ مرزا قليچ بيگ جو هكڑو افسانو 1914“

جي عنوان سان شايع ٿيو، ان کي اسين جيكڎهن موجوده افساني 

جو پيش خيمو چئون ته بجا آهي. جيتوڻيك هن افساني جو 

مضمون سماج جي اصلاح آهي، پر ان جي سٹا موجوده افساني 

 ) 4”. (کان ٻي طرز جي آهي

هن مٿين ڳالهه سان اسان جا سنڌي ادب جا ڄاڻو ، محقق ۽ نقاد اتفاق كن 

ٿا سنڌي زبان ۾ باقاعده افساني جي صورت مرزا صاحب جي مٿي ڏنل افساني کي 

چئي سگھجي ٿو. ڇو ته مرزا صاحب جو افسانو فني ٹيكنيك جي حوالي سان اڄ 

جي افساني سان ملندڙ جلندڙ آهي ۽ موضوع اصلاحي اٿس. هن افساني کان علاوه ٻيا 

به افسانا سماجي مسئلن، معاشرتي بڇڑاين ۽ ٻين مسئلن خلاف لکيا ويا آهن.  ان 

 كري ان کي اسان سنڌي افساني جو ابتدائي دور چئي سگھون ٿا.

كوڙو مل جنهن بنگالي ليکك بنكم چندر چئٹرجي جا سماجي افسانا 

 ع)1914ع) ۽ اندر ۽ راڌا راڻي (1911” (ٻه منڈليون“سولي سنڌي ۾ ترجمو كيا، جن مان 

ع) جا چار ڀاڱا شايع ٿيا. جن 1912” (دل بهار“تمام مشهور ٿيا. وري پرمانند ميوارام جي 

۾ مزيدار ۽ دل وندرائيندڙ آکاڻيون هيون. انهي کان علاوه سماجي مسئلن جي موضوع 

طبعزاد افسانو، ”  لڇڻ كين لڌو“تي به طبع آزمائي كئي جن ۾ قابل ذكر افسانا 

پڻ هك سماجي مسئلن جي موضوع تي لکيل افسانو آهي. ”  هيري جي منڈي“

جيوت جو “۽ ”  ڌرم را جي وهي“نانكرام ڌرمداس به معاشرتي ۽ اخلاقي افسانا 

 ع) پڻ لکيا آهن. 1915” (جس

ان دور جا ٻه ٻيا اهم افسانه نگار ۽ سنڌيكار كاكو ڀيرو مل ۽ ڄيٺمل 

 ع) 1923” (چمڑا پوش جو آکاڻيون “پرسرام آهن. ڄيٺمل پرسرام جي كهاڻين جو مجموعو  

گونگي “ع ۾ پروفيسر منگھارام جي كهاڻي 1924۽ اندر جا اڌما به ان دور ۾ ڇپيا. 

شايع ٿي. جيكاا بنگالي ٻولي تان ترجمو ٿيل آهي. انهن كهاڻين جي ”  كنوار

موضوعن تي نظر وجھڻ سان معلوم ٿئي ٿو ته هي سڀئي كهاڻيون معاشرتي آهن. 

سندن موضوعن ۾ ان وقت سنڌي سماج ۾ پيدا ٿيل خانداني مسئلن ۽ منجھن پيدا 

ٿيل طبقاتي فرق جو شدت سان ذكر ملي ٿو. سماج ۽ معاشري جي هٿ ٺوكين 

رسم ، رواجن ۽ اصولن تحت كيترائي كٹنب ۽ خاندان اجڑي برباد ٿي وڃن ٿا. 

ايتري تائين جو زال، مڑس جي خوشين ۾ به اهي هٿ ٺوكيا رسم ۽ رواج اڳيان اچي 

ويندا هئا. پيكن ۽ ساهرن جي جھيڑي جا مسئلا، سس ۽ ننهن جي اڻ بڑت جهڑن 

گھريلو مسئلن سان گڎو گڎ پردي جو رواج، مائٹي برادري جي سخت گير رسمن، 

فردن جي لاڳاپن، نجي زندگي ۾ ويڇو پيدا كري ڇڎيو هو وري اهڑن اهم گھريلو 

موضوعن تي انهي وقت قلم کنيو ويو ۽ انهن مسئلن جي موضوعن تي كيتريون ئي 

كهاڻيون لکيون ويون. گھڻو كري كهاڻي جا كردار ۽ موضوع سماج ۽ معاشري 

جي عام ماڻهن منجھان کنيا ويندا هئا. پو انهن جو عمل به عام انسانن جهڑو هوندو 

هو. ڇو ته كردار ٿيڻ به اهي کپن جيكي اسان جي چوگرد گھمندا ڦرندا هجن ۽ 

پڑهندڙ ان کي قبول كرڻ ۾ دير نه كري. ليکك هون به اهي كردار تخليق كندو 

آهي جيكي سماج ۾ ڏسي واسي ٿو. ان کان سوا اهو به هوندو آهي ته جيكو افسانا  

نگار پنهنجي كهاڻي ۾ ڏئي ٿو اهو اهڑو جو اهڑو يا هوبهو حقيقي سماج ته نه هوندو آهي  

  پر سندس سماج جو عكس ضرور هوندو آهي. جيكو سماج جهڑو ئي هوندو آهي. 

ع 1923ع تائين قائم رهيو. 1940ع کان 1925سنڌي كهاڻي جو ٻيو دور 

ڌاري بنگال جي عظيم اديب ۽ شاعر رابيندر ناٿ ٹئگور پنهنجا سڀاڳا قدم جڎهن 

سنڌ جي زرخيز سرزمين تي گھمايا، انهي دوري سنڌي اديبن ۾ گھڻو اتساهه پيدا كيو 

رابيندر ناٿ ٹئگور سنڌ ۾ وشو “ڊاكٹر شمس الدين عرساڻي صاحب جن لکن ٿا ته: 

ڀارتي يونيورسٹي لا امدادي فنڈ گڎ كرڻ لا آيو هو. ادبي ۽ ثقافتي مركزن طرفان 

سندس هر هنڌ آجيان كئي وئي ۽ هن پنهنجي گڎجاڻين ۾ سنڌين کي كيترائي 

 سهڻا اپديش ڏنا، هكڑي ڀيري هك هنڌ چيائين ته: 

اوهان سنڌي واپارين ۾ ڇوت ڇات نه ڏسي، منهنجو من ڏاڍو “

سرهو ٿيو آهي، نه ته ٻين صوبن جا هندو كٹر ڌرمي هجڻ جي 

مرض ۾ ورتل آهن، مگر اوهان سنڌي اڃا تائين به ٻاهران درآمد 

جا غلام آهيو. كهڑو نه دکدائك نظارو آهي، “ مغربي تهذيب”ٿيل 

جو اوهان جا نوجوان ڌارين ٻولي ۾ ڳالهائين ٿا ته كئين نه اوهين 

 )5”. (خوشي جو اظهار ٿا كريو

ٹئگور جي انسان دوستي واري، امن ۽ محبت واري پيغام قومي سجاڳي 

واري روشن نظرئي سنڌي ادب ۽ سنڌي اديبن کي هك نئي راهه ڏيکاري ۽ ٹئگور جو 

سنڌ ۾ اچڻ ڄڻ سنڌي ادب جي تبديلي ۾ هك سنگ ميل ثابت ٿيو. شمس الدين 

 عرساڻي صاحب جن وري ٻئي هنڌ لکن ٿا ته: 

ان وقت هندوستان ۾ هوم رول خلافت تحريك توڙي “

سياسي سجاڳي جي ٻين تحريكن به منهن كڍيو. ٻئين عالم 

گير جنگ جو خوف به سرن تي منڈلائي رهيو هو جتي سياسي فضا 

۾ ڏينهون ڏينهن كشمكش وڌي رهي هئي، اتي مادي حالتون به 

ابتڑ بڻجي رهيون هيون. سنڌ جا هندو نوجوان جيئن ئي 

هندوستان جي مختلف يونيورسٹين مان تعليم حاصل كندا 

واپس وطن وريا ٿئي تيئن ئي هنن پنهنجي روشن خيالي ۽ قومي 

سجاڳي جي جذبن کي ادبي اظهار جو وسيلو بنايو ٿي. تعليم وڌڻ 

سان سنڌي ادب جي هلچل به وڌندي رهي ۽ ان جي ترقي جون 

 ) 6”. (ڏينهون ڏينهن نيون راهون کلنديون رهيون

هي اهو زمانو هو جنهن ۾ تمام گھڻي تعداد ۾ سنڌي ادب ۾ ترجمو كري 

كهاڻيون شايع كيون ويون. جنهن كري هن دور کي ترجمي جو دور پڻ چئجي ٿو. 

هاڻي ڏسڻو اهو آهي ته انهن ترجمن مان سنڌي كهاڻي کي حقيقي طور كهڑو فائدو 

حاصل ٿيو؟ اسان جي ادب صحيح معنى ۾ كهڑا خيال قبول كيا ۽ انهن مان كهڑا 

 فني پهلو کڻي اڳيان وڌيو؟ 

سنڌي كهاڻيون ترجمي ذريعي جي لکيون ويون تن جو اسان جي سنڌي 

كهاڻي کي اهوئي فائدو ٿيو جو نون لکندڙن کي هك رستو يا کڻي چئجي پيچرو ملي 

ويو ۽ انهن اهي خيال قبول كيا جيكي بنگالي ۽ هندي كهاڻيكارن جي مقصدن 

۾ شامل هو يعني انگريز سامراج کان ڇوٹكارو ڇو ته اهي كهاڻيكار گھڻو كري 

وچين طبقي جا نوجوان هئا. هو مغربي آدرشن ۽ تعليمات کان پوري طرح آگاهه هئا. 

ذهني طرح انهن جو لاڙو قومي آزادي ۽ نيشنلزم ڏانهن هو. گھڻو كري انهن جو تعلق 

ٻهراڙي جي زندگي سان هو. جتي هو ڄاوا، ننڈا ٿي وڏا ٿيا هئا. جنهن كري قومي 

 تهذيبي روايتون سندن مزاج ۾ مضبوطي سان سمايل هيون. 

هنن جي كهاڻين ۾ پلاٽ ۽ كردار تمام وسيع هئا. سڄو ديس سندن 

كهاڻين ۾ هك تصوير ذريعي نظر ايندو هو. گھڻو كري كردار ڏٺل واٺل ۽ 

پنهنجي ماحول مان ورتل هوندا هئا ۽ گھڻو كري كردار روزمره جي زندگي سان 

سلهاڙيل هوندا هئا. سندن ماحول حقيقي نظر اچي رهيو آهي، ڳوٺ، واهڻ وستيون ۽ 

شهرن جون گنجان آباديون سندن كهاڻين مان جھاتيون پائينديون نظر اچن ٿيون. 

هنن جا كردار به سماج جي هر هك طبقي جا فرد آهن. هنن جتي هارين ۽ مسكين 

ماڻهن ۽ اٻوجهه ڳوٺاڻن جي اجڑيل ۽ برباد زندگي جي عكاسي كئي آهي اتي نادار 

مزدورن ۽ گھٹ اجرت تي كم كندڙ پورهيتن ۽ ننڍي ملازمن، جي لاچار زندگي کي 

 به بيان كيو آهي. اميرن ۽ زميندارن جي ظلم ۽ لالچ واري شكل پڻ ڏيکاري آهي. 

مٿي ذكر كيل ڳالهين مان پتو پوي ٿو ته اسان جي ليکكن وٽ انهي وقت 

به ترقي پسند نظريو اڃان باقائده اعلانيل طور نمايان نه ٿيو هو پر اسان جو اديب ايڎو 

شعور رکندڙ هو جنهن هن نظرئي کي اڳ ئي پنهنجي شعوري ۽ غير شعوري انداز ۾ نه 

صرف قبول كيو بلكه ان کي پنهنجي لکڻين ۾ پڻ پيش كيو. ترقي پسند نظرئي 

جا جيكي اهم نكتا هئا جيئن غربت ۽ مفلسي، برابري، ڏاڍ ۽ جبر جي خلاف آواز 

اٿارڻ سي سڀئي اسان جا ان وقت وارا اديب پنهنجي كهاڻين ۾ بيان كندي نظر 

اچي رهيا آهن. سندن موضوع اهي آهن جيكي حقيقي ۽ ڏٺل وائٺل آهن. هنن كا 

به ڳالهه مافوق الفطري انداز ۾ كا نه كئي آهي، هر ڳالهه حقيقي نظر سان كئي 

آهي. انهي دور ۾ ئي اسان کي اندازو ٿي وڃي ٿو ته اسان جي كهاڻين ۾ ادب برائي 

ادب کي ڇڎي كري ادب برائي زندگي جي تصوير كشي ٿيندي نظر اچي رهي 

آهي. ڇو ته ترقي پسند ليکكن جو بنيادي مقصد قومي بيداري يعني سجاڳي پيدا 

كرڻ، انهي کان علاوه اهو ادب تخليق كرڻ جيكي انساني زندگي ۾ كا سٺي 

تبديلي رونما كرڻ هو. صحيح ادب اهو آهي جيكو انسانيت جي مقصد جي 

اسان جو مقصد آهي ته “ترجماني  كري. ترقي پسند اعلان نامي ۾ اهو واضح آهي ته 

اسان جي زندگي جا بنيادي مسئلا اسان جا موضوع هوندا، بک، اڃ، ننڍ وڏائي جو 

فرق، سماج ۾ اڻ برابري، ۽ غلامي جهڑا مسئلا پنهنجي لکڻين ۾ انهن کي موضوع 

بڻائي انهن جو حل ڳولينداسين، ۽ سماج ۾ غلط ۽ مدي خارج شين کي كڍي ٻاهر 

 ڦٹو كنداسين. 

ع 1940ترقي پسند تحريك برصغير جي ٻين علائقن جيان سنڌي ادب ۾ به 

کان پو واري دور ۾ ئي پاڙون پختيون كيون هنيون. ڊاكٹر نورافرز خواجه صاحب 

 مطابق: 

دراصل ٻين ٻولين جي ڀيٹ ۾، سنڌي ۾ ترقي پسند ادب جو “

اندازو كو گھڻو ناهي، پر تنهن هوندي به هن رجحان جو اثر نظم 

جي ڀيٹ ۾ نثر تي وڌيك آهي روسي انقلاب کان پو ٻي مهاڀاري 

لڑائي ۽ آزادي جي هلچل جو سنڌي ادب تي گھڻو اثر پيو. سنڌي 

اديبن پاڻ کي پراڻي گٺل پيٺل رومان واري رجحان کان آزاد كيو. 

هو مختلف رجحانن ۽ مسئلن جي پيدا كيل معاشي ۽ معاشرتي 

سوچ کان متاثر ٿيا. ۽ انهي كري ترقي پسند رجحان ذريعي 

 )  7فكر ۽ منطق، سنڌي ادب ۾ داخل ٿيو. (

 ۾ لکن ٿيون ته: ” سنڌي افساني جي اوسر“ثميره زرين پنهنجي مقالي 

ع ڌاري سنڌ ۾ سوشلسٹ تحريك جو اثر نظر اچي ٿو. 1936“

ان تحريك جي اثر كري سنڌي ادب ۾ ترقي پسند ادب جا لاڙا 

عام ٿيڻ لڳا. ترقي پسند اديبن ۾ اكثريت نوجوان افسانه نگارن 

جي اڳواڻ محترم حيدر ”  سنڌ ۾ هاري پارٹي“جي هئي جئين ته 

بخش جتوئي هارين جي زندگي بابت كافي اصلوكيون 

كهاڻيون لکيون ۽ مختلف افسانه نگارن جي كهاڻين کي گڎي 

كتاب، ”  كمدار جا كارناما“كتابي صورت ۾ ڇپايو. انهن ۾ 

” انڌي جو جنڈ“قابل ذكر آهي. انهن افسانن ۾ سائينداد سولنگي 

 ) 8”. (سٺا آهن” هي هاري“۽ شيخ اياز جو 

 وري پاڻ ساڳئي صفحي تي لکن ٿيون ته: 

“1940 دور 1947ع کان پو ع تائين وارو هنگامي دور هو. انهي

۾ ٻي عالمگير جنگ ختم ٿي هئي ۽ برصغير ۾ آزادي۽ جي هلچل 

زور هئي. ان وقت نوي سيكڑو افسانن ۾ اسان کي ڌاري حكومت 

جي خلاف باغيانه خيال نظر اچن ٿا. انهن جا ليکك هندو به هئا ۽ 

مسلمان به ان وقت جي افسانن نگارن مان هن وقت به افسانا 

جيكي لکي رهيا آهن، تن ۾ مکيه هي آهن: شيخ اياز، گوبند 

 )9” (پنجابي ۽ كيرت ٻاٻاڻي

مٿي ڏنل حوالن سان ثابت ٿو ٿئي ته سنڌي ادب ۾ ترقي پسند رجحان وارو  

ع کان پو عام ٿيڻ لڳو ۽ ايتري تائين جو سنڌي ادب ۾ خاص طور افسانن ۾ 1936لاڙو 

اهي عنوانن سان افسانا لکيا ويا جيكي معاشري ۽ سماج ۾ پيڑهيل طبقي سان 

 وابسطه هئا. 

 بقول ڊاكٹر شمس الدين عرساڻي: 

ع تائين سنڌي مختصر كهاڻي جي ارتقا ۾ 1940“

جو جيكو اڄ ”  عوام“كيتريون ئي ڳالهيون مددگار ثابت ٿيون، 

كلهه مفهوم ورتو وڃي ٿو، سو بنگالي كهاڻين ۽ هندي ترجمن 

وسيلي اسان جي افسانوي ادب ۾ پهرين پهرين نمايان ٿيو آهي. 

 بنگالي ترجمن جو اهو اثر ٿيو، جو سنڌي اديبن كهاڻين لا

پنهنجا كردار هيٺين طبقي مان کنيا. اهو ترجمن جو ئي كرشمو 

چئبو، جو اسان جي كهاڻين جا هيروز شهزادن ۽ سوداگرن بدران 

 )10”. (عام رواجي انسان بنجي ويا

سنڌي كهاڻي هن دور ۾ هاڻي مقصدن ۽ صحيح رستي تي هلڻ لڳي ۽ اهو 

 رستو وٺي كري اڳيان وڌي شمس الدين عرساڻي جن لکن ٿا ته: 

سنڌي كهاڻي کي اڳيان وٺي ويندڙن ۾ جنهن جو پهريون “

پانڌيئڑو امر لعل هنڱوراڻي آهي. هو پهريون ئي كهاڻيكار 

 )  11”. (آهي، جنهن طبعزاد كهاڻين کي سنڌي ادب ۾ اهم مقام ڏنو

پروفيسر منگھارام ملكاڻي امر لعل هنڱوراڻي کي پهريون “

حقيقت نگار اديب ۽ جديد سنڌي كهاڻي جو پايو وجھندڙ چيو 

) تي ٻڌل Realismآهي. هو لکي ٿو ته: امر لعل کي حقيقت نگاري (

 )12”. (جديد كهاڻي نويسي جي فن جو باني كوٺي سگھجي ٿو

امر لعل هنڱوراڻي جي كهاڻين ۾ كيترائي سماجي مسئلا پيش كيل 

آهن. هن پنهنجي سماج ۽ معاشري جا مسئلا کڻي انهن کي نئين انداز ۾ پيش كيو 

آهي، جنهن كري سندن كهاڻين ۾ موضوعن جي جدت نظر اچي ٿي. ڇو ته پاڻ 

وكالت جي پيشي سان وابسته هو ۽ افسانن جا موضوع پڻ پنهنجي ڌنڌي مان ئي 

چونڈيندو هو، جن کي تمام وڻندڙ ۽ اصلاحي انداز سان پيش كندو هو. كيرت 

 ٻاٻاڻي جن امر لعل هنڱوراڻي جي كهاڻين جي موضوع جي حوالي سان لکن ٿا ته: 

امر لعل هنڱوراڻي پنهنجي دور جو هك بي باڪ ۽ جديد “

ليکك هو، جنهن پنهنجي دور جي مڑني پيچرن کي پٺتي ڇڎي 

 )  13”. (هك نئون گس گھڑيو

ادو ”انهي حوالي سان چئي سگھون ٿا ته امر لعل هنڱوراڻي جي كهاڻي 

سنڌي جديد كهاڻي جي پهرين پيڑهه جي سر آهي. انهي حوالي سان “عبدالرحمان

 كيرت ٻاٻاڻي جن لکن ٿا ته: 

سنڌي ۾ صحيح معنى ۾ نئين ۽ جديد كهاڻي جي “

هك وڏو قدم آهي. “  ادو عبدالرحمان”كوشش ۽ وكاس ۾ 

سنڌي ساهت جي اندر پنهنجي دور جي حد نشان ئي رهندي. 

 ) 14”. (جتان سنڌي جديد كهاڻي جو بنياد ٻڌي سگھجي ٿو

جديد ادب جي پنهنجي هك تقاضا آهي هر دور جو ادب پنهنجي حوالي 

سان جديد ادب هوندو آهي پر انهي ۾ كجهه بنيادي عنصر شامل هوندا آهن. نئون 

پراڻي جي ڀيٹ ۾ نئون انهي وقت سڎبو، جڎهن انهي ادب ۾ مدي خارج ۽ کٹ لڳل 

قدرن کي چئلينج كيو وڃي. جيكو ترقي پسند نظرئي وارن حامي ليکكن جي 

سوچ به هئي ته منزل به هئي ته جيكي سماج ۾ برائيون رڳو انسانن جي خلاف آهن 

 انهن کي ختم كيو وڃي ۽ ادب اهڑو تخليق كجي جيكو سماج ۽ معاشري لا

 روشن راهون کولي. 

انهي سڄي بحث مان اسان اهو نكتو نروار كري سگھون ٿا ته امر لعل 

هنڱوراڻي جديد سنڌي كهاڻي جو سرواڻ آهي ۽ سندن كهاڻين ۾ ترقي پسند 

آهي. هن مجموعي جو ”  ادو عبدالرحمان“موضوع ملن ٿا. سندن كهاڻين جو مجموعو 

ع ۾ نيو فيلڈس پبليكيشن 1985ع ۾ ڀارت ۾ هك ايڈيشن نكتو ۽ وري 1981

كهاڻيون آهن. جن ۾ ادو  11حيدرآباد هك ٻيو ايڈيشن ڇاپيو آهي. هن ۾ كل 

عبدالرحمان، ڏس ڏيوم ته كٿان لڀندي، هي به رانجھو سندي رمز، لالي، گولي جو 

گناهه، ڀائو، رام ۽ رحيم، رکڑي ٻنڌڻ، لکيو كين ٹريو، ٻڍي جي ٻاجهه ۽ وقفيت جي 

ع کان شروع ٿئي 1930عنوان واريون كهاڻيون شامل آهن. جن جي لکجڻ جو زمانو 

كهاڻي نمايان نالي ۽ منفرد كردار سبب اڄ به نئين ۽ ”  ادو عبدالرحمان“ٿو. سندن 

جديد كهاڻي جي روپ ۾ موجود آهي. ادو عبدالرحمان هك مست الست ماڻهو وانگر 

لڳندو هو. سندن موضوع هك نئون ۽ جديد كهاڻي افساني جي هك اهم رچنا 

آهي. ليکك اهڑي موضوع کي کنيو آهي جيكو ظاهر ۾ ته مست آهي پر سندن اندر 

صاف ۽ اُجرو آهي. هي موضوع هك منفرد ۽ نئون هجڻ سان گڎو گڎ عدالت پاران 

مجرم سان ته غلط برتا ٿيندو رهي ٿو پر جيكي شاهد عدالت ۾ شاهدي ڏيڻ اچن ٿا 

انهن کي به كيترو تنگ كندي ڏيکاريو ويو آهي. امر لعل هنڱوراڻي كهاڻي جي 

 پڇاڙي تمام خوبصورت نموني كئي آهي لکن ٿا ته: 

 عبدالرحمان قلم ۽ پنو کڻي هيٺين ريت لکيو:  

 جناب مئجسٹريٹ صاحب! “

ادي عبدالرحمان كورٽ جي بي ادبي نه كئي آهي. توهان پاڻ 

كورٽ جي بي ادبي كئي آهي. اڄوكي ڏينهن ۾ ٻين شاهدن 

 کي گاريون ڏنيون اٿوَ. ادي عبدالرحمان کي گاريون سندس گودڙي

جي پلو کي به لڳن. توهين ماڻهن جا حاكم نه آهيو پر سندن 

نوكر. اسان شاهد كورٽ ۾ پاڻ نه كونه آيا آهيون توهان 

گھرايو آهي ۽ آئي جي آدر به اهو! كير توهان جي كورٽ کي 

 ) 15” (شاهدي ڏيندو، جي شاهدين کي گارين جي ورکا پوندي؟

هن كهاڻي ۾ جيكا موضوع جي جدت آهي اها آهي عدالتن ۾ جيكي 

كجهه ٿي رهيو آهي اهو سڄو كجهه بيان ٿيل آهي ۽ جيكو پڑهندڙن لا هك 

اصلاحي نكتو اڀاري ٿو. ڏٺو وڃي ته اڄ به عدالت ۾ اهو كجهه ٿي رهيو آهي اهو 

سڄو كجهه بيان كيل آهي. هن كهاڻي جو موضوع سماجي حقيقتن مان کنيو ويو 

آهي. پلاٽ حقيقت تي ٻڌل آهي جنهن ۾ هك گھرو مشاهدو سمايل آهي ۽ جنهن ۾ 

 نفسياتي حوالي سان هك خوبصورت ۽ انوکي انداز ۾ روشني وڌي وئي آهي. 

ع ڌاري لکي وئي هئي انهي وقت ترقي پسند نظرئي جو 1930هي كهاڻي 

باقاعدي اعلان ته كونه ٿيو هو پر هن كهاڻي مان لڳي ٿو ته سنڌ جا ليکك شعوري 

طور تي كيڎا نه پختا هئا جو انهن اهڑا موضوع پنهنجين كهاڻين ۾ ڏئي هك نئي 

 جدت پيدا كئي. 

هن دور جو اهم ٻيو كهاڻيكار مرزا نادر بيگ آهي. جنهن جي كهاڻين ۾ 

به اعلى انساني قدر ملن ٿا. هن جي وفات ڦوهه جواني ۾ ٿي هن جي موت جي سبب 

كري سنڌي ادب کي كاپاري ڌڪ لڳو. هن كيتريون ئي كهاڻيون ماهوار سنڌو 

ع تائين لکيون. جيكي تمام گھڻيون اهم كهاڻيون آهن. 1936ع کان 1932رسالي ۾ 

مرزا صاحب افساني جي فن جو ماهر هو، سندن افسانن ۾ معاشري جي اصلاح نظر 

اچي ٿي سندن كهاڻين ۾ مس رستم جي، موهني جي ڊائري، ما جو قهر، انقلاب، 

اڇوت، گھرجي ڇك وغيره بهترين افسانا آهن. سندن موضوع پنهنجي ئي معاشري ۽ 

سماج مان کنيل آهن. سندن تحرير ۾ شگفتگي ۽ رواني پڻ آهي. سندن افسانن ۾ ان 

جي كردارن سان کيس سڌي ريت پنهنجائپ محسوس ٿئي ٿي. مرزا نادر بيگ 

مزاحيه افسانا به لکيا آهن. جن مان سندن ظرافت ۽ طنز جي خبر پوي ٿي. مزاحيه 

هك بهترين افسانو قرار ڏنو وڃي ٿو. “  ڀاڄائي مضمون لکيو“افسانن ۾ سندس افسانو 

 هن طنز مزاح ۾ معاشري ۾ جيكي برايون آهن تنهن تان پردو کنيو آهي.

ع ڌاري سنڌ ۾  سوشلسٹ تحريك جو اثر جيكو نظر اچي رهيو هو. 1936 

ان تحريك جي اثر كري سنڌي ادب ۾ ترقي پسند ادب جا لاڙا عام ٿيڻ لڳا هئا. مرزا 

نادر بيگ جي افسانن ۾ به ترقي پسند ادب جو لاڙو ملي ٿو. جنهن جي كري سندن 

لکڻين ۾ معاشري ۾ اوڻاين بابت موضوع تي لکڻ ۽ انهن اوڻاين تان پردو کڻي انهن 

جي جا تي هك ترقي پسند فكر کي جا ڏني وئي ۽ پراڻن قدرن کي ڦٹو كري نون 

 قدرن کي اجاگر كيو ويو. 

هن لڎي جو ٹيون اهم كهاڻيكار عثمان علي انصاري آهن جن جو 

ع ڌاري شايع ٿيو آهي. ان ۾ سنڌي زندگي جي مختلف پهلوئن 1937”  پنج“مجموعو 

مشهور افسانو آهي. هي هك ”  ململ جو چولو“تي روشني وڌي وئي آهي. سندن 

وفادار عورت جي كهاڻي آهي، جنهن ۾ سچي محبت به هك جرم بڻجي وئي آهي. 

هك وفادار عورت تي بي گناهه پنهنجو مڑس ظلم ۽ زيادتي كري ٿو. عورت هر قسم 

جا سور سهي كري به ٻاڦ ٻاهر نٿي كڍي. هن افساني ۾ انصاري صاحب جن هك 

اهڑي موضوع کي کنيو جيكو معاشري ۾ هك پيڑهيل طبقي وارو موضوع هو ۽ 

پهريون ڀيرو انصاري صاحب جن پنهنجي قلم ذريعي نروار كيو. ڇو ته اسان جي 

معاشري ۾ عورت کي جيكڎهن مڑس، ڀا يا پي ماري يا ظلم ۽ تشدد كري ته اهو 

ڄڻ رواج آهي پر ڏٺو وڃي اهو هك فرسوده ۽ غلط رسم ۽ قدرن ۾ اچي وڃي ٿو. تنهن 

كري افسانه نگار پنهنجي قلم جي جنبش ذريعي هك غلط رسم ۽ پراڻن رسمن کان 

آجي ٿيڻ ڏانهن پڑهندڙن جو ڌيان ڇكايو آهي. جيكو هك اهم ۽ نئون موضوع پڻ 

هو. سندس كهاڻين ۾ سنڌي سماج جي عكاسي پيش كيل آهي. سندس 

ان جي وفاداري ۽ مٿس ٿيندڙ ”  عورت جي محبت“كهاڻين جا خاص موضوع آهن، 

ظلم، جن کي هو صبر سان برداشت كندي رهي ٿي. انصاري صاحب جا سڀئي 

 افسانا نهايت ئي دلكش انداز ۾، سادي ۽ وڻندڙ ٻولي ۾ پيش كيل آهي. 

ع تائين افساني جو ٹيون ۽ انگريز سركار جو آخري دور 1947ع کان 1940

آهي. هن دور جي اها خاص خصوصيت آهي ته هن دور ۾ به سڀني صنفن کان وڌيك 

 افسانا گھڻا شايع ٿيا آهن. 

هن دور جي ادبي  اظهار جو مکيه وسيلو هيو ئي افساني “

 ) 16”. (نويسي

ڏٺو وڃي ته هي زمانو پوري دنيا ۾ هنگامن وارو دور رهيوآهي هن دور ۾ ٻي 

ع) لڳي هئي جنهن كري تقريبن دنيا جي اڌ آبادي 1945ع کان 1939عالمي جنگ (

انهي جنگ جي كري تباهي جي چورائي تي اچي وئي. اسان جي سرزمين ۾ به انهي 

دور ۾ آزادي جي تحريك به پورو زور وٺڻ لڳي ۽ پوري برصغير ۾ عروج تي پهچي 

 چكي هئي. 

هر طرف سياسي ۽ سماجي هلچل ۽ تحريكن جو ملك ۾ هك مانڌاڻ متل 

هو. هن دور جي افسانن ۾ اكثر موضوع آزادي جو جذبو كار فرما آهي. جن ۾ ڌارين 

حكومت خلاف باغياڻا خيال ملن ٿا. هن دور کان كجهه پهرين كيترين بين 

الاقوامي تحريكن جن ۾ سوشلزم ۽ كميونزم وغيره جو اثر به سنڌي ادب تي پيو 

جيكو هندوستاني ادب جي معرفت اسان جي ادب تي به اثرانداز ٿيو. هن دور جي 

افسانن جا موضوع سياسي، سماجي، معاشي ۽ اخلاقي مسئلن تي ٻڌل آهن انهي کان 

علاوه ڌارين جي غلامي ۽ انهن جا ظلم، غريبن جي بدحالي ۽ اقتصادي ڦرلٹ وغيره 

جھڑن اهم موضوعن تي تمام گھڻا افسانا لکيا ويا ۽ اهي ئي مسئلا اسان جي افسانن 

جا موضوع پڻ بڻيا هئا. ترقي پسندي وارو لاڙو كو هك مقرر وقت ۾ رائج يا 

متحرڪ كونه ٿيو آهي پر اهو رويو، لاڙو هر دور ۾ موجود رهيو آهي. ڊاكٹر غفور 

 ميمڻ جن لکن ٿا ته: 

ترقي پسندي هك جامع ۽ متحرڪ اصطلاح آهي، ترقي “

پسندي هك رويو، لاڙو ۽ تحريك آهي، جيكا هر دور ۾ موجود 

رهي آهي. ترقي پسندي كو موجوده دور جو محدود رويو ناهي، نه 

وري ان جو دائرو محدود آهي. ترقي پسندي جو نظريو انساني 

تاريخ جي اڻ کٹ بابن جي هر دور ۾ موجود رهيو آهي، انسان 

فطرت جي غلامي ۽ بي وسي کان جيئن آزاد ٿيڻ شروع ٿيو ۽ 

فطرت جي انڌن قانونن سان مهاڏو اٹكائيندي سک ۽ سهولت 

واري زندگي ۾ قدم رکيو اٿس تيئن هو ترقي پسندي جي رستي تي 

 ) 17”. (هليو آهي

ڊاكٹر غفور صاحب جن جي ڳالهه کي اڳتي وڌائيندي اهو چئي سگھجي ٿو 

ته ترقي پسندي وارو لاڙو اهو نظريو آهي جڎهن كنهن به دور ۾ فرسوده نظام خلاف 

آواز بلند ٿيو اهو لاڙو انسانن جي غير شعوري طور به موجود هو. جڎهن كنهن به نئين 

نظرئي يا رويي جي ڳالهه كئي ويندي آهي ته ماڻهو ان کي جلد قبول كونه كندا 

آهن جنهن جو مثال اسان کي حضور صلي ا عليه وسلم جن جي تبليغ پڻ آهي، 

جڎهن حضور جن ا جو پيغام مكي وارن کي ٻڌايو ۽ سندن غلط رسمن خلاف ٿي 

قدم کنيو ته مكي وارن سندن جان جا دشمن بڻجي ويا، جڎهن گليلو چيو دنيا گول 

آهي ته ماڻهن انهي کي قبول كونه كيو اهڑا کوڙ سارا مثال اسان جي اڳيان آهن. 

پو وقت ثابت كيو ته كير سچائي تي هو. پراڻي نظام خلاف نوان نظريا ڏنا ويندا 

 آهن. اهي پنهنجي دور جا انقلابي ترقي پسند هئا. 

 ڊاكٹر غفور ميمڻ صاحب جن لکن ٿا ته: 

سنڌي ادب ۾ ترقي پسند تحريك جو اثر اڳ ۾ به موجود “

امر ”  غريبن جي جھوپڑي“هو، جيئن كشن چند بيوس جو نظم 

۽ شيخ اياز جو ”  ادو عبدالرحمان“لعل هنڱوراڻي جي كهاڻي 

 )  18”. (افسانو سفيد وحشي

ع ۾ ٿيو هو پر 1936جڎهن هندوستان ۾ انجمن ترقي پسند مصنفين جو قيام 

انهي جي لهر يا اثر غالب ۽ سر سيد کان شروع ٿي چكو هو. هن اردو ادب جي ترقي 

پسند تحريك جي لا سازگار ماحول قائم كري ڇڎيو هو. اهڑي طرح سنڌ ۾ ته 

ع ۾ ٿيو هو ۽ گوبند مالهي 1942انجمن ترقي پسند مصنفين جو باقاعده آغاز ۽ قيام 

هن جو پهريون جنرل سيكريٹري مقرر كيو ويو هو. پر ترقي پسند خيال ۽ تصور 

هن کان گھڻو اڳ سنڌي ادب ۾ داخل ٿي چكو هو. كشن چند بيوس جي شاعري 

تمام گھڻي مقبوليت “  شيرين شعر”پنهنجو مقام بڻائي چكي هئي ان جو مجموعو 

ع ۾ 1930“  تحفه سنڌ”ماڻي چكو هو. اهڑي طرح حيدر بخش جتوئي جو مجموعو 

 شايع ٿي چكو هو. 

 كاكو سوڀو گيان چنداڻي جن لکن ٿا ته: 

سنڌ ۾ ترقي پسند رجحان ۽ خيال ۽ تصور جي فضا شروع “

کان وٺي موجود هئي. سنڌو ماٿري ۾ شروع کان وٺي هك گڎيل 

تهذيب قائم ۽ دائم رهي آهي. هتي هندو ۽ مسلم تهذيبون 

(Traditions)  ڊگھي عرصي تائين هك ٻئي جي اڳيان پٺيان

هلنديون رهيون آهن. ڇو ته هك اهڑي ماحول ۾ گڎيل تهذيب جو 



 

 [������ ����]�ئرو��ھ� 

 سنڌي افساني ۾ ترقي پسند اهڃاڻن جو ارتقائي جائزو 41 

اڀرڻ كو حادثو نه هو پر معاشرتي حقيقت ۽ تاريخي عملن جو 

 لازمي نتيجو به هو ۽ هي گڎيل تهذيب سنڌي تهذيب کان سوا

 )19”. (كجهه نه آهي

 كاكي سوڀي جن وڌيك لکن ٿا ته: 

توهان کي اسان جي شاعري ئي نه پر پوري زندگي ۾ “

صوفياڻي خيال جو جلوو ملندو. اسان جو پهريون شاعر قاضي قادن 

آهي. ان کان پو شاهه كريم، شاهه عبداللطيف ڀٹائي، سچل 

سرمست، سامي، بيكس ۽ بيدل وغيره جن آهن. هي سڀ صوفي 

منش ماڻهو هئا پر انهن جو تصوف آخر ڇا هو؟ سوائي انسانيت 

جي اعلى قدرن جي پرچار ۽ انسانن جي وچ ۾ ڀائي چارو، خلوص 

۽ همدردي جي تلقين ۽ حق ۽ سچ جي تلاش پو کڻي كهڑي به 

صورت ۾ موجود هو. زندگي جي حسن کان محبت ۽ ظلم جي 

طاقت جي خلاف نفرت جو اظهار ۽ انهن ماڻهن کان بچڻ جي 

 هدايت جيكي زندگي جي حسن کي بدصورتي ۾ تبديل ٿيڻ لا

كوششون كندا هئا، اها تعليم ته دنيا جي هر مذهب ۾ موجود 

آهي. پر استحصالي ماڻهو انهن کي پنهنجي فائدي جي طور 

استعمال كندا آهن، اسان جي صوفي شاعرن انهن خيالن کي  

نهايت ئي موثر ۽ خوبصورت انداز ۾ پيش كيو آهي، ان ۾ كا به  

 )  20”  (اهڑي ڳالهه نه آهي جيكا ترقي پسند خيالن جي خلاف هجي. 

هن سڄي بحث مان اندازو ٿي وڃي ٿو ته سنڌ جي سرزمين ۾ ترقي پسند 

خيال شروع کان وٺي موجود رهيو آهي، انهي كري سنڌ جي سرزمين کي امن ۽ 

محبت جو درجو پڻ حاصل آهي ۽ هن ڌرتي كيترائي صوفي منش انسان پيدا كيا 

۽ كيترائي امن جي تلاش ۾ هن سرزمين ڏانهن ايندا رهيا. اها هك حقيقت رهي 

آهي ته سنڌ جي ماڻهن ۾ كڎهن به ذات پات وارو چكر نه رهيو هو. هتان جو سنڌي 

مسلمان ۽ سنڌي هندو هك ٻئي جي ڏک، سک ۾ هميشه گڎ رهيا آهن. تنهن جو اهم 

كارڻ سنڌ جي سرزمين شروع کان وٺي صوفين جي سرزمين رهي آهي ۽ هتان جا 

ماڻهو امن پسند رهيا آهن. سنڌ جي ماڻهن كڎهن به كٿي وڃي حمله آوارنه رهيا 

آهن سدائين هن ڌرتي تي ڌارين اچي حملا كيا آهن ۽ بي گناهه ۽ بي قصور عوام 

 کي قتل عام كيو آهي. 

سنڌ ۾ انجمن ترقي پسند مصنفين جي ٺهڻ کان پهرين به ترقي پسند ادب 

ع جي لڳ ڀڳ سنڌ ۾ تبديلي ۽ جديد ساهت قائم ٿي. 1940جو رجحان عام هو. 

جي نالي سان هك “  نئين دنيا”گوبند مالهي ۽ بركت علي آزاد جن شكارپور مان 

كتابي سلسلو شروع كري ڇڎيو هو. شروع ۾ انجمن ترقي پسند مصنفين ضرور 

قائم ٿي هئي. پر بعد ۾ هي سوچيو ويو ته سنڌي ادب جو هك وڏو وسيع پليٹ فارم 

ٺاهيو وڃي جنهن ۾ مختلف نظرين ۽ خيالن جا ماڻهو جيكي ترقي پسند ادب جي 

تصور سان اتفاق كندي گڎ ٿين پو سنڌي ادبي سنگت جو قيام عمل ۾ آندو ويو 

جنهن ۾ کاٻي ڌر وارن ماڻهن کي به شامل كيو ويو. ته سوشلسٹ ۽ قوم پرست به هئا 

ته وري لبرل ۽ روشن خيال ماڻهو به هئا. هن کان پهرين سنڌي ادبي سركل جي نالي 

سان تنظيم به ٺهي هئي جنهن ۾ ڊاكٹر گربخشاڻي، كيرت ٻاٻاڻي، گوبند مالهي، 

احسان بدوي، اُتم چنداڻي، روشن مغل، حيدر بخش جتوئي، سوڀو گيان چنداڻي، 

 عبدالرزاق راز ۽ شيخ اياز وغيره شامل هئا. 

ع ۾ ظاهري طور سامهون آيو هو پر 1936انجمن ترقي پسند مصنفين جو ٺهڻ 

عملي طور تي ترقي پسند خيال هن کان تمام گھڻو اڳ پاڙون پختيون كري چكا 

هئا. دراصل خيالن ۽ تصورن جي تبديليون هميشه معروضي حالتن جي تبديلي سان 

گڎ عمل ۾ اينديون آهن، کڻي پو ظاهري طور تي شكل ۽ صورت بعد ۾ كنهن وقت 

 پڌري ٿيندي آهي. 

سنڌي افسانو شروع کان ئي سماجي ۽ اخلاقي مسئلن جو آئيني دار رهيو 

آهي ۽ ٻين رجحانن سان گڎو گڎ سماجي حقيقت نگاري به هر دور ۾ افسانه نگاري ۾ 

مقبول عام رويو بڻجي هلندي اچي ٿي، ترقي پسند ادب جي تحريك هندوستان جي 

سڀني زبانن جي ادب تي پنهنجي گرفت مضبوط كئي. پوري ادبي فضا ترقي پسندن 

۽ غير ترقي پسندن جي محاذ آرائي سان پڑاڏو بڻجي وئي هئي، ترقي پسندن جي اثر 

۽ رسوخ ۾ هر روز اضافو ٿيندو پيو وڃي. ۽ جيكي ماڻهو کاٻي ڌر جي خيالن جا حامي 

نه هئا پر روشن خيال رويو رکندا هئا اهي ترقي پسندن جي دائري ۾ ايندا ويا. هن پوري 

 صورت حال جو سنڌي افساني تي سڌو سنئون اثر پئجي رهيو هيو. 

شكارپور مان گوبند پنجابي جي كهاڻين جو ”  نئين دنيا كتاب گھر“

ع ۾ شايع ٿيو، جيكو ترقي پسند افسانن جو 1942جي نالي سان “ سرد آهون”مجموعو 

پهريون مجموعو هو. هن مجموعي ۾ جيكي كهاڻيون لکيون ويون هيون تن ۾ غريب 

عوام، مزدور طبقي ۽ هارين جي مسئلن تي لکيل كهاڻيون هيون، ۽ سرمائي دارن، 

زميندارن وغيره جي ظلمن جي منظر كشي كئي وئي هئي. انهن افسانن ۾ سوشل 

ريئلزم سان گڎو گڎ طبقاتي كشمكش ۽ سياسي شعور جي جھلك به موجود آهي. 

 هنن كهاڻين ۾ حقيقت نگاري جي پوري پوري جھلك نظر اچي ٿي. 

ٻن سالن کان پو نئين دنيا كتاب گھر پاران گوبند مالهي جو مرتب كتاب 

شايع كيو. جنهن ۾ نون لکندڙن اديبن جون كهاڻيون شامل ٿيل ”  ريگستاني ڦول“

هيون. هنن كهاڻين ۾ به سنڌي معاشري جي سماجي ۽ سياسي، معاشي ۽ اخلاقي 

مسئلن تي كهاڻيون لکيل هيون. انهن عاليشان كهاڻين ۾ ڀڳوان لعل واڻي جي 

، نارائڻ ديواڻي جي ”سگ“انند گولاڻي جي ”  رحيما“شيخ عبدالستار جي ”  ساڙهي“

۽ سوڀي ”  جعفر بيلدار“، رام لعل جي ”موڇن واري ڏاڏي“، جيون ترياڻي جي ”ڌاڙيل“

 منتخب كهاڻيون هيون. ” آکيري جو ٹٹڻ“گيانچنداڻي جي 

اهڑي طرح هي كهاڻين لکجڻ جو سلسلو تمام زور شور سان شروع ٿيو. 

پاكستان قائم ٿيڻ وقت جديد سنڌي افسانو تقريبن اڌ صدي وارو سفر طي كري 

سال نهايت ئي سرگرم ۽ تيز رفتاري وارا سال هئا.  30،40چكو هو. جنهن ۾ 

پاكستان قائم ٿيڻ وقت هاڻي هي بلوغت جي منزل ۾ داخل ٿي كري ادب جي 

هك تندرست ۽ توانا صنف ۾ تبديل ٿي چكو هو. اسان وٽ هر لاڙي ۽ فكر ۽ 

تحريك جا الڳ الڳ اديب نه رهيا آهن. اسان وٽ جڎهن جديد ادب لکجڻ لڳو ته 

انهي وقت دنيا ۾ تقريبن سڀئي لاڙا پنهنجو پنهنجو ارتقائي سفر يا دور پورو كري 

چكا هئا. موهن كلپنا پنهنجي مقالي سنڌ جي سنڌي كهاڻي ۾ لکن ٿا ته:. 

ته اسان جي ”  ورهاڱي کان اڳ سنڌي ۾ ترقي پسند فكر ادب مٿان حاوي پوڻ لڳو هو“

جديد ادب ۾ امر لعل ۽ اياز جي كهاڻين ۾ پوري زور سان ترقي پسند نظرئي وارا 

عكس ملن ٿا. سندن موضوع انسان سان ٿيندڙ زيادتين ۽ نا انصافين تي مشتمل 

 آهن. 

ان کان علاوه ٻٻين به كيترن ئي افسانه نگارن جي افسانن ۾ ترقي پسند 

لاڙي جو اثر نمايان طور نظر اچي ٿو ۽ آزادي کان پو ترقي پسند لاڙي پوري سنڌي 

ادب کي پنهنجي لپيٹ ۾ آڻي ڇڎيو ۽ ترقي پسند افسانه نگارن پنهنجي افسانن ۾ 

 انهي لاڙي کي ڀرپور انداز ۾ پيش كيو. 

